
ACORDO 
DE COLABORACIÓN  ENTRE O CONCELLO DE LOUSAME E A ASOCIACION DELOA PARA A 
EXECUCIÓN DUN PROXECTO DIRIXIDO A MELLORAR O EMPRENDEMENTO E O 
AUTOEMPREGO DOS MOZOS E  MOZAS 

 
 

En Padrón, a 24 de xaneiro de 2023 
 

REUNIDOS 
 
DUNHA PARTE, Sra. Dna. María Teresa Villaverde Pais, Alcaldesa do Concello de Lousame, 
con domicilio en Portobravo, 15214, Lousame. 
 
DOUTRA, D.ª Sandra Ortega Mera, maior de idade, con DNI/NIF 32.791.479-B, que actúa na 
súa condición de Presidenta en representación da ASOCIACIÓN DE DESARROLLO LOCAL 
DELOA, constituída o 14 de novembro de 2001, e inscrita no Rexistro Provincial de 
Asociacións co nº 2001/005741 (AC), co CIF G-15817935 e domicilio no lugar da Escravitude, 
s/n, 15980 Padrón. 
 

EXPOÑEN 
 

I. Que o Concello de Lousame forma parte da Asociación de Desarrollo Local DELOA, 
unha entidade sen ánimo de lucro que ten por fins, entre outros, vertebrar os 
diferentes sectores socioeconómicos e constituír un foro de debate continuo sobre os 
problemas da zona, prestando especial atención aos mozos e mozas, ás mulleres, á 
protección do medio ambiente e á creación de emprego. 

II. Que a Asociación de Desarrollo Local DELOA e a EOI (Escola de Organización Industrial 
-fundación do sector público estatal) formalizaron un acordo para a execución de 
Programas formativos (proxecto Bigdream) para o fomento do emprendemento e 
autoemprego de mozos/as. 

III. Que esta colaboración require, para a execución das actuacións previstas, da co-
financiación polos asinantes (Asociación DELOA e EOI). 

IV. Que na actualidade a Asociación DELOA non dispón de fondos nin tesoureira suficiente 
para asumir a devandita co-financiación, polo que se fai necesario a aportación 
económica por parte dos Concellos que integran a Asociación DELOA para posibilitar 
a execución deste proxecto de gran interese para o territorio e os seus habitantes. 

V. Que o Concello de Lousame se compromete a posibilitar o desenvolvemento deste 
proxecto, a través da súa aportación á Asociación DELOA para facer posible xunto coas 
aportacións doutros Concellos e da Fundación Paideia, a co-financiación que lle 
corresponde a Deloa. 

 
É por iso que, estando ambas partes interesadas na realización destas actuacións, as partes 
asinan este acordo en base ás seguintes 
 

CLÁUSULAS 
 
PRIMEIRA.- OBXECTO 
 
Este acordo ten por obxecto o compromiso do Concello coa Asociación DELOA para 
posibilitar a co-financiación por parte desta, dun proxecto de colaboración coa EOI que se 
executará a partir do 2 de novembro de 2022 e ata o 30 de xuño de 2023, e que ten por 



obxectivo a realización de accións formativas dirixidas a fomentar o emprendemento e 
incrementar as oportunidades de emprego a mozos e mozas inscritos no Sistema Nacional 
de Garantía Xuvenil.  
 
Por outra banda, levaranse a cabo distintas actuacións que favorecerán o desenvolvemento 
territorial das comarcas de Sar- Barbanza-Muros- Noia, ao incidir no emprendemento local  
e pola realización de actividades que xeren sustentabilidade nos distintos ámbitos do 
territorio. 
 
 
SEGUNDA.- ENCADRE OU MARCO COLABORATIVO 
 
O convenio a subscribir entre a EOI e a Asociación DELOA, propón un orzamento, ao que 
contribuirán ambas partes, de CINCOCENTOS DEZAOITO MIL SETECENTOS VINTE EUROS 
(518.720,00 €) IVE incluído. 
 
A financiación realizarase por EOI, ASOCIACION DELOA, nos seguintes termos: 
 
A ASOCIACION DELOA realizará unha aportación económica de CUARENTA E DOUS MIL 
SESENTA E OITO EUROS (42.068 €).  Para elo, a Fundación Paideia Galiza comprometeuse á 
aportación de 21.068 euros, e cada un dos Concellos membros da Asociación abonará 1.750 
€ ata alcanza-la cifra de 21.000 €.  
 
Excepcionalmente, a Fundación Paideia poderá aportar unha cantidade maior, para 
contribuír á cofinanciación correspondente á ASOCIACION DELOA, pero en todo caso, se non 
houbera concellos suficientes dentro da Asociación dispostos a contribuír a este proxecto, 
a Fundación Paideia será quen de subscribi-lo convenio por si mesma no lugar da Asociación 
DELOA. 
 
A EOI aportará o resto do coste do Programa, CATROCENTOS SETENTA E SEIS MIL 
SEISCENTOS CINCUENTA E DOUS EUROS (476.652,00 €). 
 
 
TERCEIRA.- DEREITOS E OBRIGAS DAS PARTES 
 
3.1. ASOCIACIÓN DE DESARROLLO LOCAL DELOA 
 
ASOCIACIÓN DELOA, promoverá as actuacións que considere de máis interese para que os 
Concellos participantes neste proxecto e os seus habitantes, se vexan beneficiados. 
 
3.2. CONCELLO  
 
Comprométese á aportar unha contía de 1.750 € á Asociación DELOA en concepto de 
“achegas económicas dos asociados” para facer posible a co-financiación por parte da 
Asociación Deloa no marco da colaboración coa EOI. A devandita aportación realizarase en 
por parte do Concello, a través de transferencia bancaria á conta da Asociación/ un pago de 
1.750 €, no primeiro trimestre do 2023). 
 
Comprométese a colaborar coa Asociación Deloa para levar a cabo, as distintas actuacións 
postas en marcha no desenvolvemento do programa de colaboración dirixidas a 



incrementar as oportunidades de emprego a mozos e mozas inscritos no Sistema Nacional 
de Garantía Xuvenil.  
 
CUARTA.- COLABORACIONS  
 
As actuacións a executar pola Asociación Deloa e a EOI, serán coordinadas pola Fundación 
Paideia, e delas se manterá informado ao Concello tanto a través das reunións da Xunta 
Directiva de DELOA como con reunións puntuais co Concello se fora necesario e conforme 
ás características das actuacións concretas. 
 
 
QUINTA.- ORZAMENTO MÁXIMO  
 
As partes acordan que o presuposto máximo total co que terá que contribuír o concello por 
este concepto será de un importe de 1.750 €, para a realización da totalidade das actuacións 
que se realicen sobre a base do convenio marco da Asociación DELOA coa EOI é por un 
período máximo de 8 meses. 
 
 
SEXTA.- RESOLUCIÓN DO CONVENIO 
 
Calquera das partes poderá resolver o presente acordo, previa comunicación á outra cunha 
antelación dun mes. En calquera caso, serán causas de resolución as seguintes: 
 
- Pola vontade e acordo mutuo das partes. 
- A non sinatura do convenio de colaboración da EOI coa ASOCIACION DELOA, nos termos 

previstos para a execución do proxecto. 
 

 
SÉPTIMA.- TRIBUNAIS 
 
Este acordo ten natureza administrativa, polo que as cuestións litixiosas que xurdan durante 
a súa aplicación, interpretación ou vixencia serán resoltas pola Xurisdición contencioso 
administrativa.  
 
 
Lido polas partes este convenio e en proba de conformidade co seu contido, ambas partes 
o asinan no lugar e data indicados no encabezamento deste documento. 
 
 
 
 
 
ASOCIACIÓN DE DESARROLLO LOCAL DELOA                      CONCELLO DE LOUSAME 
Sandra Ortega Mera                                                                 Dna. Mª Teresa Villaverde Pais 

